შრომისა და დასაქმების მიმართულება


[bookmark: _GoBack]მიმდინარე ეტაპზე პრიორიტეტია საქართველოს შრომისა და დასაქმების პოლიტიკის 2019-2023 წლების ეროვნული სტრატეგიის და მისი სამოქმედო გეგმის დამტკიცების საკითხი. სტრატეგიის შემუშავება/მიღება განპირობებულია საქართველოს მიერ აღებული ვალდებულებებით, შრომისა და დასაქმების სფეროში განახორციელოს სისტემური და სტრატეგიული რეფორმები და ღონისძიებები.  გარდა ამისა, ევროკავშირის საბიუჯეტო დახმარების პროექტის  (ბიუჯეტი 50 000 000 ევრო) ერთ-ერთი წინაპირობაა საქართველოს მთავრობის მიერ შრომისა და დასაქმების ახალი სტრატეგიის შემუშავება და დამტკიცება. დადგენილების მიზანია შრომისა და დასაქმების სფეროში საქართველოს მიერ რატიფიცირებული საერთაშორისო კონვენციების მოთხოვნების, საერთაშორისო დონეზე აღებული ვალდებულებების შესრულების, დასაქმების და შრომის ბაზრის ეფექტური ფუნქციონირების  ხელშეწყობა. 

შრომისა და დასაქმების  პოლიტიკის  ეროვნული სტრატეგია (2019-2023 წწ)  წარმოადგენს საქართველოს მთავრობის ხედვას შრომისა და დასაქმების სფეროში მომდევნო 5 წლის განმავლობაში განსახორციელებელი სისტემური და სტრატეგიული რეფორმებისა და ღონისძიებების შესახებ. სტრატეგიის საბოლოო მიზნებია დასაქმების ხელშეწყობა (მოთხოვნის სტიმულირება სამუშაო ძალაზე სამუშაო ძალის კონკურენტუნარიანობის ამაღლება შრომის ბაზარზე მოთხოვნასა და მიწოდებას შორის შეუსაბამობის შესამცირებლად; შრომის ბაზრის აქტიური პოლიტიკის (ALMP) გაძლიერება; მიზნობრივი სოციალური და ინკლუზიური დასაქმების პოლიტიკით შრომის ბაზარზე მოწყვლადი ჯგუფების ჩართულობის ხელშეწყობა) და შრომის ბაზრის ეფექტიანი ფუნქციონირების ხელშეწყობა (შრომის უსაფრთხოებისა და უფლებების დაცვის აღსრულების სისტემის სრულყოფა; შრომითი მიგრაციის მართვის გაუმჯობესება).
სტრატეგიის განხორციელება მოიცავს შემდეგ ღონისძიებებს: 
· შეიქმნება დასაქმების ხელშეწყობის სერვისების განმახორციელებელი ორგანო  სსიპ - დასაქმების ხელშეწყობის სახელმწიფო სააგენტო;
· ქვეყნის მასშტაბით დაინერგება დასაქმების ხელშეწყობის ახალი სერვისი; გატარდება შრომის ბაზრის აქტიური პოლიტიკის ზომები, როგორიცაა დასაქმების კონსულტირება, რომელიც მოიცავს შემდეგს: სამუშაოს მაძიებლის დასაქმების შესაძლებლობების შეფასება; დასაქმების მომსახურების განსაზღვრა სამუშაოს მაძიებლის საჭიროებებისა და ხელმისაწვდომი რესურსების მიხედვით; ინფორმირება და რჩევის მიცემა სამუშაოს ძიებასთან დაკავშირებით; ინდივიდუალური სამოქმედო გეგმის შემუშავება; თვალყურის მიდევნება სამუშაოს მაძიებლის პროგრესისათვის. ახალი სერვისმოდელის მიხედვით, ინდივიდუალურის გარდა, განხორციელდება ჯგუფური კარიერული კონსულტაცია;
· გაძლიერდება სამუშაოს მაძიებელთა მომზადება-გადამზადების პროგრამა;
· მოხდება შრომის კანონმდებლობის სრულყოფა ევროკავშირის და ILO-ის სტანდარტებთან;
· შეიქმნება და გაძლიერდება საჯარო სამართლის იურიდიული პირი - შრომის ინსპექცია, შესაბამისად გაფართოვდება მანდატი და  შრომის უფლებების დაცვაზე ზედამხედველობას განახორციელებს სსიპ - შრომის ინსპექცია (2020 წლიდან კონკრეტულ სექტორებზე; 2022 წლიდან - ეკონომიკის ყველა სექტორზე) და სხვ.

სტრატეგიისა და მისი სამოქმედო გეგმის (2019-2021 წწ.) არსებულ ვერსიაში გარდა სახელმწიფოს უწყებების შენიშვნებისა გათვალისწინებულია ევროკავშირის საქართველოს წარმომადგენლობის, ბიურსელის - DG Employment და ევროპის სასწავლო ფონდის (ETF) კომენტარები. შესაბამისად არსებული პროექტი შეთანხმებულია ევროკავშირთან.

ევროკავშირის საბიუჯეტო დახმარების პროექტის  (ბიუჯეტი 50 000 000 ევრო) ერთ-ერთი წინაპირობაა საქართველოს მიერ დასაქმების მარეგუირებელი საკანონმდებლო ჩარჩოს შექმნა, რაც გულისხმობს დასაქმების შესახებ საქართველოს კანონის შემუშავებასა და მიღებას.  უნდა შეიქმნას  შრომის ბაზრის აქტიურ პოლიტიკასთან (ALMP-თან)  დაკავშირებული საკანონმდებლო ჩარჩო, რომელიც უზრუნველყოფს დასაქმების პოლიტიკის განხორციელების სისტემურ და თანმიმდევრულ  მიდგომას. 

საქართველოს კანონის პროექტის სამუშაო ვერსია შემუშავებულია, სექტემბერ-ოქტომბერში მოხდება კანონპროექტის განხილვა სახელმწიფო უწყებებთან და სოციალური პარტიონრებთან. კანონმა უნდა დაარეგულიროს დასაქმებასთან დაკავშირებულ საქმიანობები და დასაქმების საკითხებზე კომპეტენტური ინსტიტუტები, შრომის ბაზრის აქტიური პოლიტიკის ზომები, უმუშევართა და დამსაქმებელთა უფლებები და მოვალეობები, ასევე დასაქმებასთან დაკავშირებული სხვა შესაბამისი საკითხები. სტრატეგიის პროექტი განსაზღვრავს, რომ  კანონპროექტის ინიცირება იგეგმება  2019 წლის ბოლომდე.

შრომისა და დასაქმების  პოლიტიკის  ეროვნული სტრატეგიითა და სამოქმედო გეგმით ასევე განსაზღვრულია დასაქმების ახალი სერვისმოდელის დანერგვა საქართველოს 7 რეგიონში (2019 წელს), ხოლო სტარტეგიის განხორციელების  ვადის დასრულებამდე (2021) კიდევ 4 რეგიონში. 
ALMP-ის მნიშვნელოვანი ელემენტი იქნება დასაქმების კონსულტირება, სამუშაოს მაძიებლის დასაქმების შესაძლებლობების შეფასება; დასაქმების მომსახურების განსაზღვრა სამუშაოს მაძიებლის საჭიროებებისა და ხელმისაწვდომი რესურსების მიხედვით; ინფორმირება და რჩევის მიცემა სამუშაოს ძიებასთან დაკავშირებით; ინდივიდუალური სამოქმედო გეგმის შემუშავება; თვალყურის მიდევნება სამუშაოს მაძიებლის პროგრესისათვის. ახალი სერვისმოდელის მიხედვით, ინდივიდუალურის გარდა, განხორციელდება ჯგუფური კარიერული კონსულტაცია, ხელი შეეწყობა სამუშაოს მაძიებელთა ALMP-ის სერვისებში ჩართვას და ჩართული პირების რაოდენობის ზრდას. 

საქართველოს მიერ საერთაშორისო თუ ეროვნულ დონეზე აღებული ვალდებულებები ასევე მოიცავს შრომითი მედიაციის არსებული მექანიზმის დახვეწას და გაძლიერებას, რომელიც ასევე შრომისა და დასაქმების ეროვნული სტრატეგიის ერთ-ერთ მიზანს წარმოადგენს.  რაც გულისხმობს კოლექტიური შრომითი დავების პრევენციის მექანიზმის შექმნას, შრომითი მედიაციის  პროცესისა და სარგებლის შესახებ ინფორმირებულობის მაჩვენებლის ამაღლებას და სხვ. 

სამოქმედო გეგმით განსაზღვრულია ისეთი აქტივობები, როგორიცაა  კოლექტიური შრომითი დავების  მედიატორთა კვალიფიკაციის  ამაღლება; კოლექტიური შრომითი დავების მედიაციის მექანიზმის განვითარების ხედვის ჩამოყალიბება, მათ შორის, შრომითი მედიაციის შედეგად მიღწეული შეთანხმებების აღსრულების მექანიზმების გაძლიერების მიმართულებით; მედიაციის მექანიზმის, მედიაციის ფარგლებში მიმდინარე პროცესებისა და მექანიზმის სარგებლის, ასევე, საკითხის მომიჯნავე პოლიტიკის მიმართულებების შესახებ მოსახლეობის, ასევე, სპეციალური სამიზნე ჯგუფების, ცნობიერების ამაღლება სახელმწიფო, საწარმოო, ასევე პროფკავშირულ დონეებზე.

მიმდინარე წლის ოქტომბრის თვეში დაგეგმილია შეხვედრა მედიატორების და ILO-ს წარმომადგენლების მონაწილეობით, რაც მიზნად ისახავს არსებული მექანიზმის შეფასებას, შესაბამისი გაუმჯობესების გზების დასახვას და სოციალურ პარტნიორებთან შეთანხმებას.

მნიშვნელოვანია სოცილური პარტნიორობის სამმხრივი კომისიის მუშაობის გაძლიერება რეგულარული  შეხვედრების გზით და სამოქმედო  გეგმით  განსაზღვრული  საკითხების განხილვა სამუშაო ჯგუფის ფარგლებში და სტრატეგიული დაგეგმარების შეხვედრის გამართვა, რომლის მიზანი სხვა საკითხებთან ერთად არის სოცილური პარტნიორობის სამმხრივი კომისიის სამოქმედო გეგმის ცვლილებების (სამუშაო ჯგუფის მიერ გადამუშავებულია და არსებობს პროექტი) დამტკიცება, ისევე როგორც მომავალი წლების სამოქმედო გეგმისთვის საკითხების განსაზღვრა.  

სოციალური მიმართულება

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო განაგრძობს სერვისების გეორგაფიული ხელმისაწვდომობის და ხარისხის გაზრდის მიმართულებით მუშაობას, კერძოდ: ყოველწლიურად „სოციალური რეაბილიტაციის და ბავშვზე ზრუნვის“ სახელმწიფო პროგრამის ასიგნებების ზრდას რაც შესაძლებლობას იძლევა მეტი ბენეფიციარი ჩაერთოს ისეთ მნიშვნელოვან ქვე-პროგრამებში როგორიცაა ბავთშა ადრეული განვითარების, დღის ცენტრების, ბავშთა რეაბილიტაცია-აბილიტაციის, სათემო ორგანიზაციების მომსახურებით უზრუნველყოფის, დამხმარე საშუალებებით უზრუნველყოფის და სხვა ქვე პროგრამები.  
ხარისხის უზრუნვერლსაყოფად გაგრძელდება როგორც სხვა და სხვა მომსახურების სტანდარტების განვითარება/დახვვეწა, ასევე სერვისების სტანდარტებთან შესაბამისობის მონიტორინგის ღონისძიებები. 
ბავშვთა კეთილდღეობისაკენ მიმართული საკოორდინაციო საბჭო  - CCM 
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2019 წლის 27 მარტის ბრძანებით დამტკიცდა ბავშვთა კეთილდღეობისაკენ მიმართული   საკოორდინაციო საბჭოს დებულება. რომელიც მომავალი 3 წლის განმავლობაში იმუშავებს რელევანტურ სახელმწიფო, არასამთავრობო, რელიგიური და საერთაშორისო ორგანიზაციებთან ერთად ბავშთა კეთილდღეობის სისტემის დახვეწასა და გაუმჯობესებაზე. საბჭოს მხარს უჭერს ევროკავშირის მიერ დაფინანსებული პროექტი რომელიც World Vision International საქართველოში და სსიპ სოციალური მომსახურების სააგენტოს შორის გაფორმებული მემორადუმის საუფუძველზე ხორციელდება.    
საბჭოს ფარგლებში ფუნქციონირებს 4 კომიტეტი რომელის მიზნებია:
კომიტეტი I - სოციალური მუშაობისა და ალტერნატიული მომსახურებების განვითარების კომიტეტი 
1. სოციალური მომსახურების სააგენტოში არსებული სოციალური სამუშაოს გადახედვა და ხარისხის ამაღლების კუთხით რეკომენდაციების შემუშავება;
1. სოციალური მომსახურების სააგენტოს სოციალური მუშაკებსა და მუნიციპალიტეტის სოციალურ სამსახურებს შორის თანამშრომლობის ჩარჩოსა და გაიდლაინების შემუშავება (დარგის ექსპერტთან მჭიდრო თანამშრომლობის გზით); 
1. მინდობითი აღზრდის და სპეციალიზებული მინდობითი აღზრდის კონცეფციის გადახედვა და საჭირო ცვლილებების შეტანა; 
1. მინდობით აღმზრდელების მოზიდვის კონცეფციის შემუშავება; 
1. მიმღები მშობლებისათვის ბავშვის განთავსების შემდგომი მხარდამჭერი მოდულის შემუშავება (დარგის ექსპერტთან მჭიდრო თანამშრომლობის გზით);
1. განსახორციელებელი ინიციატივების განფასების მომზადება;
1. საბჭოს და კომიტეტის წევრების მიერ წარდგენილ სხვა ინიციატივებზე მუშაობა.

კომიტეტი II - პრევენციისა და ოჯახის მხარდამჭერი მომსახურებების გაძლიერების კომიტეტი
1. მოწყვლადი ბავშვიანი ოჯახების ადრეული იდენტიფიცირების, რეფერირებისა და რეაგირების კონცეფციისა და ინსტრუმენტების შემუშავება (დარგის ექსპერტთან მჭიდრო თანამშრომლობის გზით);
1. მოწყვლადი ბავშვიანი ოჯახების ადრეული იდენტიფიცირებისა და რეფერირების მექანიზმის პილოტირება და შემდგომ პილოტირების შედეგების განხილვა და ერთიანი საკოორდინაციო საბჭოსათვის შედეგების წარდგენა;
1. მიტოვების პრევენციის და ოჯახის მხარდამჭერი მომსახურებების შექმნისა და გაძლიერების კონცეფციის შემუშავება; 
1. განსახორციელებელი ინიციატივების განფასების მომზადება;
1. საბჭოს და კომიტეტის წევრების მიერ წარდგენილ სხვა ინიციატივებზე მუშაობა.
კომიტეტი III - დეინსტიტუციონალიზაციის სტრატეგიისა და სამოქმედო გეგმის შემუშავებისა და განხორციელების კომიტეტი
1. დიდი ზომის ბავშვთა დაწესებულებების დეინსტიტუციონალიზაციის სამოქმედო გეგმის შემუშავება (დარგის ექსპერტთან მჭიდრო თანამშრომლობის გზით);
1. განსახორციელებელი ინიციატივების განფასების მომზადება;
1. საბჭოს და კომიტეტის წევრების მიერ წარდგენილ სხვა ინიციატივებზე მუშაობა.

კომიტეტი IV - ბავშვზე ზრუნვის მომსახურებათა მონიტორინგის სისტემის განვითარების კომიტეტი
1. ბავშვთა მომსახურებების  გარე მონიტორინგის სისტემისა და სტანდარტების შემუშავება (დარგის ექსპერტთან მჭიდრო თანამშრომლობის გზით);
1. განსახორციელებელი ინიციატივების განფასების მომზადება;
1. საბჭოს და კომიტეტის წევრების მიერ წარდგენილ სხვა ინიციატივებზე მუშაობა.


შეზღუდული შესაძლებლობის სტატუსის შეფასების სოციალური მოდელი

,,შეზღუდული შესაძლებლობების მქონე პირთა უფლებების კონვენციის“ რატიფიცირების შემდეგ, ამავე კონვენციის პრინციპებიდან გამომდინარე,  საქართველოს ევალება განახორციელოს შშმ პირის სტატუსის მინიჭების სისტემის ძირეული რეფორმა და სამედიცინო-სოციალური ექსპერტიზის არსებული სამედიცინო მოდელის ნაცვლად შექმნას მექანიზმი, რომელიც შესაბამისობაში მოვა სოციალური მოდელის იმ პრინციპებთან, რომლითაც გათვალისწინებულია ინდივიდუალური ფუნქციონალური შეფასება და საჭიროებებზე მორგებული  გაუმჯობესებული სერვისებისა და  ბენეფიტების მიწოდება.  
ამ  მიზნით, მიმდინარე წლის აპრილიდან საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ გაეროს ბავშვთა ფონდის დახმარებითა და ადგილობრივი ხელისუფლების მხარდაჭერით დაიწყო შეზღუდული შესაძლებლობის შეფასებისა და სტატუსის განსაზღვრის ახალი მეთოდოლოგიისა და სისტემის პილოტირების განხორციელება აჭარის რეგიონის იმ სამედიცინო დაწესებულებებში, რომლებიც უფლებამოსილნი არიან განახორციელონ სამედიცინო-სოციალური ექსპერტიზა. ამავდროულად, საფრანგეთის განვითარების სააგენტოს ტექნიკური მხარდაჭერის უზრუნველყოფის ფარგლებში და ადგილობრივი თვითმმართველობის წარმომადგენლების ხელშეწყობით საპილოტე პროექტის განხორციელება დაიგეგმა  სამცხე-ჯავახეთის რეგიონშიც.
წლის ბოლომდე სამცხე ჯავახეთშიც დაიწყება შშმ სტატუსის დადგენის პილოტირების პროცესი. 

მიზნობრივი სოციალური დახმარებება

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, გაეროს ბავშვთა ფონდთან ერთად მუშაობს მიზნობრივი სოციალური დახმარების პროგრამის გავლენის შეფასებაზე, რომელიც მიზნად ისახავს გამოიკვლიოს თუ რა გავლენა აქვს პროგრამას ბავშვებზე და მათი ოჯახების კეთილდღეობაზე.  შეფასდება ბავშვთა ფულადი დახმარებისა და ბავშვთა კვების ვაუჩერების ეფექტიც, რომელიც სამინისტროს მისცემს საშუალებას განსაზღვროს რომელი მდახმარების სახეობა უფრო შედეგიანია ბავშვთა კეთილდღეობისთვის. ამ მიზნის მისაღწევად, 2019 წლის ბოლოს გაეროს ბავშვთა ფონდი, საქართველოს სტატისტიკის ეროვნულ სამსახურთან  ერთად, სოციალური მომსახურების სააგენტოს მონაცემებზე დაყრდნობით ჩაატარებენ შესაბამის კვლევას.  
იმისათვის, რომ არსებული მეთოდოლოგია პასუხობდეს არსებულ გამოწვევებს რეალურ დროში საჭიროა მეთოდოლოგია გადაიხედოს ყოველ 5 წელიწადში ერთხელ. ამასთან, საქსტატი ყოველკვარტალურად და წლიურად ახორციელებს შინამეურნეობების ინტეგრირებულ გამოკვლევას. შესაბამისად, ვფიქრობთ საქსტატთან აქტიურ კომუნიკაციას, რათა ამ გამოკვლევის ფარგლებში შინამეურნეობების კეთილდღეობის დადგენისა მეთოლოგიისთვის საჭირო კითხვების დამატებით შევძლოთ მეთოდოლოგიის დახვეწა და მტკიცებულებებზე დაფუძნებული გადაწყვეტილებების მიღება.
აღნიშნულის პარალელურად მნიშვნელოვანია ადმინისტრირების პროცესის გამარტივება და მიზნობრივი სოციალური დახმარების პროგრამაში ისეთი მექანიზმების შემოღება ან/და განვითარება, რაც შესაძლებლობა მოგვცემს დავინახოთ ისეთი ოჯახები, რომლებმაც „ამორიცხვის შეცდომების“ გამო ვერ გახდნენ საარსებო შემწეობის მიმღებები.  


სსიპ - სოციალური მომსახურების სააგენტოდან მეურვეობისა და მზრუნველობის ორგანოს და სსიპ - ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდში გადმოტანა
სსიპ - სახელმწიფო ზრუნვისა და მხარდაჭერის მომსახურებების სააგენტო - (ახალი ორგანიზაციული სტრუქტურის სავარაუდო სახელწოდება)
იგეგმება სსიპ - სოციალური მომსახურების სააგენტოდან მეურვეობისა და მზრუნველობის ორგანოს ფუნქციის გამოტანა და სსიპ - ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდისათვის დაკისრება/დამატება. აღნიშნული ითვალისწინებს სააგენტოში დღეს მოქმედი მეურვეობა-მზრუნველობისა და სოციალური პროგრამების დეპარტამენტის ფონდისთვის მიერთებას (ცვლილებები გამოიწვევს რეორგანიზაციას).  რეორგანიზაციის მიზანია მეურვეობა-მზრუნველობის სისტემის ფუნქციონირების და სოციალური/მხარდაჭერის სერვისების ხარისხობრივ გაუმჯობესება, რაც თავისი არსით დაეფუძნება პრინციპს - სოციალური ზრუნვისა და მხარდაჭერის ყველა მომსახურება ერთი ქოლგის ქვეშ. 
აღნიშნული სტრუქტურული ცვლილებები უზრუნველყოფს:
1. სახელმწიფო ზრუნვისა და მხარდაჭერის სერვისების გაუმჯობესებულ მენეჯმენტს:
· ზრუნვისა და მხარდაჭერის მომსახურებების ერთი ქოლგის ქვეშ მოქცევის შედეგად სისტემურად და ფუნქციონალურად  გაიმართება/გაუმჯობესდება მომსახურებების მართვა როგორც ცენტრალურ, ასევე ადგილობრივ დონეებზე;
· გაუმჯობესდება და უფრო ეფექტიანი გახდება მომსახურებების მიწოდების სისტემა, რაც უზრუნველყოფს ინდივიდზე მორგებულ მომსახურებას;
· ადამიანური და ფინანსური რესურსების ოპტიმალური გამოყენების საშუალებით  უზრუნველყოფილი იქნება მომსახურების უკეთესი ადმინისტრირება;
· არსებულ საჭიროებებზე უკეთესად საპასუხოდ გაუმჯობესდება მხარდაჭერის სამსახურების კოორდინაცია ადგილობრივ და ცენტრალურ დონეებზე.
2. მომსახურების მაღალ ხარისხს: 
· მომხმარებლისთვის მრავალფეროვანი და კომპლექსური მხარდაჭერის და ზრუნვის სერვისების „ერთი ფანჯრის პრინციპით“ მიწოდება;
· არსებული გამოწევების საპასუხოდ ადამიანური და ფინანსური რესურსის ოპტიმალური განაწილების უზრუნველყოფა; 
· მონიტორინგისა და შეფასების სისტემის დახვეწა და გაუმჯობესება იდენტიფიცირებულ გამოწვევებსა და ხარვეზებზე სწრაფი და ეფექტიანი რეაგირების გზით.
3. ახალი მიდგომების დანერგვას სერვისის ეფექტიანობის ასამაღლებლად
· ზრუნვისა და მხარდაჭერის მომსახურებაში დასაქმებული სოციალური მუშაკებისა და ფსიქოლოგების მხარდაჭერა პროფესიული და უწყვეტი განათლების ორგანიზებისა და მიწოდების გზით;
· შიდა პროფესიული სუპერვიზიის სისტემის შექმნა; 
· შემთხვევის მართვისა და სხვა დამხმარე, ინოვაციური ელექტრონული მართვის სისტემების შექმნა/განვითარება.
4. ადამიანზე ორიენტირებული მიდგომის უფრო მეტად გამოკვეთას:
· მხარდაჭერისა და ზრუნვის საჭიროების მქონე ადამინების იდენტიფიცირების კომპონენტის დახვეწა;
· კრიზისული და კრიტიკული სიტუაციების ეფექტიანი იდენტიფიცირებისა და კომპლექსური რეაგირების მექანიზმის გამართვა/გაუმჯობესება;
· სამიზნე ჯგუფების (ბავშვები, ქალები, შშმ პირები, ხანდაზმულები, ძალადობის და ტრეფიკინგის მსხვერპლები) საჭიროებებზე საპასუხოდ თითოეულ ჯგუფზე ორიენტირებული მიდგომებისა და მექანიზმების გაუმჯობესება.   
ჩვილ ბავშვთა სახლის დეინტიტუციონალიზაცია 
ძალზედ მნიშვნელოვანია დიდი ზომის ინსტიტუციების დახურვის, რომელიც ქვეყანაში 2005 წელს დაიწყო, პროცესის გაგრძელება  და იქ მცხოვრები პირებისათვის ოჯახთან მიახლოებული გარემოს შეთავაზება. ამჟამად ფონდის დაქვემდებარებაშო ორი დიდი ზომის ბავშვთა სახლია დარჩენილი - თბილისის ჩვილ ბავშვთა სახლი და კოჯრის შშმ ბავშვთა სახლი. 
ამერიკის საელჩოს მხარდაჭერით 2017 წელს დაიწყო პროექტის განხორციელება, რომელიც მიზნად ისახავს 2018-2020 წლებში მცირე საოჯახო ტიპის 3 (სამი) სახლის აშენებას თბილისის ჩვილ ბავშვთა სახლის ბენეფიციარებისათვის. ამ დროისთის უკვე დასრულებულია ერთი სახლის მშენებლობა, ხოლო დანაჩენი ორი სახლის მშენებლობა უმოკლეს დროში დაიწყება. 
ამასთანავე, საქართველოს მთავრობაზე წარსადგენად მომზადებულია პაკეტი ფონდის ფილიალ „თბილისის ჩვილ ბავშვთა სახლი“ შენობა-ნაგებობისა და მიწის ნაკვეთის ინვესტორისთვის გასხვისების სანაცვლოდ ორი მცირე საოჯახო ტიპის სახლის აშენება-მოწყობაზე და ფონდისთვის გადმოცემაზე. აღნიშნული ინიციატივის ფარგლებში  დეინსტიტუციონალიზაცია შეეხება დიდი ზომის ბავშვთა სახლს და მოხდება მისი მცირე საოჯახო ტიპის ბავშვთა სახლებით ჩანაცვლება, ხოლო ჩვილ ბავშვთა სახლი არსებული ფორმით  დაიხურება. 

ბავშათა მიმართ ძალადობა: 

ბავშვის მიმართ ძალადობის შემთხვევისას გამოძიების, ბავშვის საჭიროების განსაზღვრის, მომსახურების მიწოდების, უსაფრთხოებისა და კეთილდღეობისთვის ერთდროულად ერთვება სხვადასხვა სტრუქტურა. აღნიშნული მიზნების მისაღწევად, საჭირო ხდება ბავშვის სხვადასხვა სტრუქტურაში მიყვანა, პროფესიონალების მიერ გამოკითხვა, შემთხვევის აღწერის მიზნით ინფორმაციის მრავალჯერადი განმეორება, რაც, კვლევებისა და კლინიკური გამოცდილებებების თანახმად, იწვევს ბავშვის განმეორებით ტრამვირებას, ასევე, გადატანილი ტრამვის მრავალჯერადი მოყოლა ხშირად იწვევს რეალურად მომხდარი ამბის/სურათის დამახინჯებას.
ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, სსიპ „ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდი“ (შემდგომში სახელმწიფო ფონდი) გაეროს ბავშვთა ფონდის ფინანსური მხრარდაჭერით, თბილისსა და ქუთაისში ქმნის ეფექტურ ფსიქოლოგიურ-სოციალურ სარეაბილიტაციო მექანიზმს, რომელიც უპასუხებს ძალადობის მსხვერპლი ბავშვების საჭიროებებს, უზრუნველყოფს ამ ბავშვების ფსიქოლოგიურ-სოციალურ რეაბილიტაციას, ამასთანავე ამ ცენტრში მოხდება   ექსპერტიზის და გამოკითხვა/დაკითხვის პროცესის ინტეგრირება, აღნიშნული მიდგომა დაიცავს ბავშვს განმეორებადი ტრავმატიზაციისგან.
2019 წლის ბოლოს სამინისტროს ბაზაზე ჩამოყალიბდება სამუშაო ჯგუფი რომელიც განსაზღვრავს მსხვრეპლი ბავშვებისთვის საჭირო სხვა და სხვა საერაბილიტაციო მომსახურებების კონცეპტუალურ ნაწილს, რათა მომავალში მოხდეს ამდაგვარი მომსახურებების განვითარების ხელშეწყობა და მათი ეტაპობრივი დაფინანსება. 

ძალადობის მსხვერპლ ბავშვთა მხარდაჭერის ცენტრის შექმნის ინიციატივა
ამ დროისათვის საქართველოში არ არსებობს ძალადობის მსხვერპლ ბავშვთა სარეაბილიტაციო მომსახურება, რომელიც ერთ სივრცეში შეძლებს მიაწოდოს მათ ყველა საჭირო სერვისი და დახმარება, რაც ხშირად საერთაშორისო ორგანიზაციების მხრიდან ქვეყნის კრიტიკის საბაბს წარმოადგენს. ჩრდილოეთ ევროპის ქვეყნებისა და აშშ-ის გამოცდილების გათვალისწინებით ძალადობის მსხვერპლი ბავშვებისა და მოწმეების დაცვის მიმართულებით, უპირატესობა ენიჭება მულტიდისციპლინურ და უწყებათაშორის თანამშრომლობას, რომელიც გადამწყვეტია ბავშვის საუკეთესო ინტერესების დასაცავად და მისი დახმარებისთვის.  
ზემოაღნიშნულიდან გამომდინარე, დაგეგმილია ძალადობის მსხვერპლი ბავშვების მომსახურების ცენტრების შექმნა. აღნიშნული ცენტრების მიზანი იქნება ძალადობის მსხვერპლ ბავშვს ან/ და მოწმეს (სექსუალური ძალადობის და  მძიმე და განსაკუთრებით მძიმე დანაშაულის მოწმე ბავშვი) შესთავაზოს ფსიქოლოგიურ-სოციალური რეაბილიტაცია. ასევე, მომსახურება უზრუნველყოფს  სხვადასხვა უწყებების კოორდინირებულ რეაგირებას იმისთვის, რომ ბავშვის მიმართ ჩადენილი ძალადობრივი დანაშაულებების გამოძიების პროცესში მოხდეს მეორეული ვიქტიმიზაციის თავიდან აცილება და ეფექტური გამოძიების ჩატარება; მომსახურება  ამასთანავე განსაზღვრავს მსხვერპლი ბავშვების  ექსპერტიზის და გამოკითხვა/დაკითხვის პროცესის ახლებურ მიდგომებს, რაც ბავშვს დაიცავს განმეორებითი ტრავმატიზაციისგან და ხელს შეუწყობს ეფექტურ გამოძიებას.
გაეროს ბავშვთა ფონდის მხარდაჭერით მოხდება ორი საპილოტე ბავშვთა სარეაბილიტაციო ცენტრის შექმნა სსიპ „ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების ფონდის“ ბაზაზე, ქუთაისსა და თბილისში. 
აღნიშნული მიზნის მისაღწევად მნიშნველოვანია შეიქმნას სამთავრობო უწყებათაშორისი საბჭო, რომელიც შეიმუშავებს ძალადობის მსხვერპლი ბავშვებისათვის ფსიქოლოგიურ-სოციალური მომსახურების კონცეფციას, განსაზღვრავს მომსახურების წარმატებული ფუნქციონირებისთვის საჭირო პროცედურებს, მომსახურების ბენეფიციარების დეფინიციას, პროცესს გაუწევს ზედამხედველობას და კოორდინაციას. საბჭოს ფარგლებში შეიქნება თემატური სამუშაო ჯგუფები, რომლის წევრებსაც წარადგნენენ შესაბამისი უწყებები და მათ ექნებათ კომპეტენცია საბჭოს წარუდგინონ თავიანთი სამინისტროს პოზიცია.
უწყებები, რომლებმაც უნდა მიიღონ მონაწილეობა აღნიშნული კონცეფციის შემუშავებაში:
· საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო,
· შინაგან საქმეთა სამინისტრო,
· პროკურატურა,
· იუსტიციის სამინისტრო,
· სასამართლო, 
· განათლების სამინისტრო,
· სსიპ - იურიდიული დამხმარების სამსახური,
· სსიპ - ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდი,
· სსიპ - ლევან სამხარაულის სახელობის სასამართლო ექსპერტიზის ეროვნული ბიურო,
· სსიპ - სოციალური მომსახურების სააგენტო.


